
AEROPLANI

“ Te kam lindur te livadhi mbi bare tek mblidhja kamomil “ – me kishte thene nena.

Ndoshta per kete me pelqenin shume kafshet,lulet,zogjte,pemet,malet e rete qe mbulonin si nje jorgan fshatin tim te vogel vendosur ne gryken e thelle.Fshati im ne mes te maleve thike perpjete

Qe prisnin nje kupe qiell sa pjata ime ngjante si nje qyp gjigand i dekoruar nga brenda ndryshe nga qypat normal qe jane te dekoruar nga jashte.

Kur qielli ishte i hapur zeri ikte lart  bashke me zogjte e trembur.E kur rete mbyllnin gryken e „qypit gjigand“ dita behej e merzitshme dhe e zymte.Une degjoja cdo gje qe ndodhte brenda tij,te qeshura,te qarq femijesh,te shara e shpesh pordhet e nje burri te shendoshe qe i leshonte edhe rruges si gromsira.

Kur dielli fillonte te rreshkiste ne Perendim e shoqeroja me sy derisa fshihej prapa Cukalit.Kur qielli skuqej syte me diqnin e une filloja t’i ferkoja sa me qetesoheshin.Kur i rihapja prape dielli nuk ishte me .I deshperuar ulesha ne lendine e prisja deri sa shfaqeshin yjet  per te kuptuar nga vinin e ku shkonin.Ashtu i shtrire mbertheja syte ne qiellin e ndezur e nuk kuptoja asgje,nese leviznin apo rrinin ashtu gjithe jeteen.Gati me zihej fryma duke i numeruar.Shkeputja e ndonje meteori me shpetonte nga kjo endje e lodheshme ne hapsiren blu pa fund.Edhe hena qe ndronte çdo nate veshjen e saje me mundonte e nuk me thoshte asgje.Shpesh une nxehesha me te, ajo ajo gjente rrugen me te shkurter e fshihej mbrapa pishave duke me lene mua ne ankthin e vetmise.

Une vazhdoja ti ndiqja yjet qe shuheshin nje nga nje deri ne mengjes kur shfaqej dielli nga maja e KUNORES.Deshira per te ditur nga vinin e ne ç’bote shkonin po me grryente.

Nje dite vendosa t’i dergoja mesazhe  botes se pertejshme.Keshtu vendosa te nise disa aeroplane prej letre drejt perendimit.Mora nje tufe me gazeta  ,me shprese qe ato duke qene te gjezdisura ,vinin nga larg e flisnin per gjithe boten do te dinin ta gjenin rrugen per ne boten e ndaluar.Gazetat i preva copa copa e fillova t’i beja aeroplanet njerin pas tjetrtrit.Pasi kisha bere disa fillova t’i nise ata ne drejtim te botes matane.Aeroplanet prej gazete edhe psse i shtyja drejt PERENDIMIT ,ktheheshin te gjithe ne te kundert ,e fluturonin sikur te  kishin motor drejt lindjes.Babai me thoshte se ERA qe fryente nga perendimi mi kthente mbrapshte aeroplanet ne drejtim nga une nuk doja.

Nga  lindte dielli ne maje te KUNORES isha ngjitur me qingjin dhe kisha pare vargemale pa fund nga ku kaleronte dielli deri sa arrinte te gryka e fshatit tim.Une doja te dija ku shkonte kur ai kur perendonte,ç’bote e ç’gjallesa ai ndriçonte.Kisha provuar te shkoja deri ne nje fare vendi drejt perendimit,pastej fillonte deti.Une edhe qingji nuk dinim not keshtu qe u kthyem ne shtepi te deshperuar.Ishte shume larg mali blu ku fshihej dielli ,gati ngjitur me qiellin,ngjante si xhep ne qiell.Zogjte shpesh ne perendim fluturonin drejt rrethit te perflakur.Une i kisha shume zili ata qe ishin aq te  privilegjuar,qe mund te fluturonin ,te zgjidhnin ku te donin vendin per folete e tyre.

Une vazhdoja te nisja mesazhe botes se qyteteruar,me shprese që një ditë do të mnd të merrja ndonjë mesazh nga bota e pertejshme ,sikur edhe një aeroplan prej letre si ata të mijtë prej gazete,ku do të mund të shikoja një qoshe të të asajë mrekullie perëndimore.

Çdo ditë ktheja syte ne kupen e vogel të qiellit tim e prisja të shfaqej ndonjë aeroplan gazete nga nga bota e panjohur,por nuk qesh aq fatlum.Ne vend të tyre me shfaqeshin një lloj tjetër që nuk më gëzonte shume .Avion të vertetë ,si zogj të ngrire të bardhë,coptonin qiellin blu si zhgarravinat e mia mbi rrasat e zeza të gureve.Nga këto zhgarravina në qiell unë nuk kuptoja asgjë nga njëhere as drejtimin nga ku vinin e ku shkonin.Trajektoret e tyre ishin krejt ndryshe nga dielli e krjet ndryshe nga hena.Mua me dukej sikur ata luanin KUKAMÇEFTI me yjet.Yjet ishin me tinzarë per tu fshehur,ata më humbisnin edhe mua i dija per mëndësh vendet e tyre në kupen blu.Kur i humbisja në dritën e ditës me vinte të fluturoja drejt tyre e ti gjeja ku ishin futur.

Një dite fillovova të vrapoja me krahët e hapur por nuk pata ndonjë rezultat të kenaqshëm.Duke pare zogjtë si i hapnin krahët kuptova që më mungonin puplat dhe e gjeta menjëhere zgjidhjen.Mora xhaketën prej doku te  babait.e vesha e duke futur duart në xhepa i hapa anash dhe vetja me ngjante si një shpend i vertetë,por nuk e di ,kur vrapoja ne perpjekje per të fluturuar bëja një zhurmë të çuditshme që nuk ishte as zhurmë avioni as zë i ndonjë shpendi.Ndoshta per këtë arsye ,që mind t’iu duket banale ,unë nuk arrija të fluturoja.Të nesërmen hipa në majë të lisit,futa duart në xhepa,hapa krahet dhe u lëshovanë fluturim duke klithur nuk e di se si ,si gjeraqinë,shqiponjë, sorrë a laraskë se nuk zgjati me shume se fluturimi im .Kesaj here fluturova jo shumë gjate, tre ,kater metra  pasi toka ishte shume afer.Te them të drejten nuk u kënaqa shume ,nuk e shijovva pasi fluturimi im mbbaroi shume shpejt hap e mbyll sytë,veçse theva këmbën.

Babi duke më fashuar kembën më tregonte per një tjetër, më budalla se unë,nga matanë detit,njefarë LEONARDO DA VINCI,që edhe ai kishte provuar te fluturonte.

Ai nuk kishte provuar me xhaketë prej  doku ,si ti ,më tha babai, kishte bere  krahe si të lakuriqit të nates.Mua me erdhi per të qeshur.Me siguri edhe ai dotë kishte thyer të dyja këmbet edhe kokën bashkë mendova une.

Nena si per ti vënë kapak ciklit të fluturimeve të mia nderhyri ftoftë duke thene:”Zoti e ka krujuar njeriun per të ecur me dy këmbe në toke e me mend në krye,kafshet me katër e zogjtë per të fluturuar.Mua nuk më dukej edhe aq e vertetë ,sepse kisha pare pulat tona ne shtepi që ecnin me dy këmbë  e fluturonin kur ju donte qejfi.Edhe sikur të ishte e vertetë nuk më dukej e drejtë që,ne njerëzit të ishim të perjashtuar nga FLUTURIMI,nga ky privilegj vetëm i zogjëve .

Besoj se çdo njerit prej jush i ka shkuar neper mend deshira për të fluturuar,të paktën një herë,mos më thoni jo!

Nuk është bukur kur ëndërron duke fluturuar?

Sidoqoftë kush nuk ka provuar të fluturoje më mire të mos e bejë këtë shaka.Pas fluturimit të pare nuk provova më,por nuk pushova kurre së derguari mesazhe ne perndim të diellit me aeroplanët prej letre me shpese që nje ditë do të merrja një mesazh,sinjal otek e funditnje aeroplan letre nga ajo botë e panjohur e kaq shume e dësheruar.

Nuk pashe kurr një imazh të tille ne qiellin tim të vogel.

Nuk e di nese une i shtyja mire  a ndoshta aeroplanet e mi prej gazete nuk gjenin rrugen per ne perendim...mbase qytetërimi tjetër nuk mundi të deshifronte mesaszhet e mia bardh e zi.

Ndonjehere kur deshperohesha ne vetmi ,gjithe fajin ja hidhja LEONARDO  DA  VINCI-it,që kishte shpikur eroplanin.Ndoshta tani njerëzit e vendit të tij pelqenin më shume të fluturonin me avion se sa të luanin me aeroplan prej letre.

